
Lette Habbiiɗe Mo Juulata Ñande Laakara 

Bismi l-Lāhi al-Raḥmāni al-Raḥīmi 

Miɗo yetta wurnuɗo laŋ seniiɗo mo maayataa malnayɗo juuluɓe letta innuɓe juulataa 

Yo’o juulu noŋ e nulaaɗo makko e aali eŋ e ṣahaaba eŋ  ko tageefo anndaa limtataa 

Ludawel gorel iwugel e Sa’iidu Muhammadu hino holla aamuɓe julde wonde nde tultataa 

Uuruuro Dalabaa mawɗo laabuɗo jertinal mo’o hollirinii woo faamay  tultataa 

Laaɓal ko diina mo laaɓanaani tageefo ngoŋ tuma Alla nangi mo wi’idi tuubii gaynataa 

Allaahu wi’i mi nulaali ɓeŋ nulanoowɓe fow ko wonaa e ɗeŋngal ngal heɗiiɓe fahmata 

Sabu lasli diina ko sintiraago si duŋ gasi yo’o juulu julde wonii [farilla] mo tultataa 

Mo jabaali julde yo’o accu zakka e korka meŋ wati ittu muuɗo kabii fawaaki mo juulataa 

Yo’o accu hajjoygol e haɓude jihaadi meŋ moɗawii  nɗeŋ kuugal diina huunde o meemataa 

Koni kooliwal fii diina fow ko e ndeŋ fawaa mo jaɓaali ndeŋ wata yanngo huunde o gaynataa 

Kabi Alla adday wagutu hebbina  leydi fow e ga kammu haa nanoŋ e(ñiaamo) nokkel luttataa 

Haa heewa ontigi Alla wi’ay yo’o juulu noŋ no tagaaɗo (wiirata) taguɗo ɗuŋ Sali noŋ  juulataa 

Salaniiɗo tagguɗo ko haali reeno ɓe haaltiɗay o fodii ñalaande ɓe haaltidoyta nde tultataa ! 

Nootorɗe  jeetati terɗe maaɗa ɗe huurataa tuma juulata, tuma juulata tere ma’aŋ ko jeetati juulata 

Gori teppe maaɗa juuɗe maaɗa e koppi ma’aŋ e kinal e tiinde ko ɗii mo juuli sujjata 

Ko e duuɓi jeeɗiɗi ɓiɓɓe aadama jannetee yamireeɓe juulde ɓe woowa ɓaawo ɗe tultata ! 

Si ɓe timminii noŋ duuɓi sappo e jeyɗo ngol, ɓe piyee ga innude maɓɓe kamɓe ɓe juulataa 

Pi’ugol newiigol haa ɓe inna ɓe accataa kadi juulde ɓaawo juulde wonii farilla mo tultata ! 

Sabu maaka Bun Abbaasi pellet wurtataa ko e maaku burɗo tageefo eggaa fellitaa 

NdeI o [lanndino fii firo] falagi ɓurɗo tageefo maaki a lanndike fii mawɗuŋ  e hino  ko a  majjataa ! 

Awa anndu falagi ko innde subaha mo juuleteŋ mo salii mo juulde ko yiite o naatataa 

Ma anndu falagi ko innde bunɗu jahannama luggendi mayru ko meetiɗaa wo hewtataa ! 

Ko e hoore duŋ noŋ fettere ‘Uqbaa wejjintaa ga saliiɓe juulde yoboyta ɓaawo nde tultata 

Hino moolora e ndeŋ fettere yiite jahannama wano ɓiɓɓe aadama mooloroyta nge haaɓataa 

Hay wonɗo rendii yimɓe leydi e kammu fow kalla maɓɓe ndi lintaa nde jarra ɓe townataa ! 

Ko nde wojji koŋ yero duŋ yi’aaka adaade ɗuŋ yi’etaaki pooma kabi nde ko lette [ɗe  

ɗojjetaa] 

Si wifooɓe yonɓe wuluure wifiri ɓiwɗi muŋ heɓeere njanɗi ɓe fowtataako ɓe haaɓataa 

Haa timma duubi o maaki ɗinle ko teemedere ndeŋ yaltinee toŋ yi’aanoɗi yarrataa 

Ko wa noŋ diyaŋ go’o kammu fow e ka leyɗe gaa yaniroyta duŋ wata saw e mayre nde ɓuuɓataa 

 Si o maaki noŋ yee tee noŋ yo ɓurɗo hotaybe toŋ ɓurnaaɗo maaki hollitay jango ɓe ɓe juulataa 

ko’e ndeŋ yoboyte juulde Alla  ɗalaale ndeŋ yo wi’ay ɓe laawike wagtu kamɓe ɓe juulataa 

Kala darnde gaa ko wuluure darnde yobirte toŋ , sujuudeere woo ko wuluure timmuɗe [sujjataa] 

Tuma taayi tere ma wonti mbollaŋ yiite tuŋ Allaahu tagitira zaati ma’ŋ wa e bontataa 

Ko wanii e abadaŋ pooma ɓaawo a maayataa al-abaadi ɓaawo a wi’ino aduna […a juulataa…] 

Abadan misal ko mo itti ɗiŋ kammuuli fow e ka leydi  fow e weeyo jideŋ fow hawtitaa 

Joñi arsi haa e sara waɗee bene heewa tew dontoori wi’anee reenu ɗoŋ ko ko neemoɗaa 

Tuma timmi duuɓi wuluure laakhira ƴettitaa abbere haa yeru ɗuŋ sa wattike timmataa 

Ko wanii haa bene lanna hara abadan gasi laaɓaadi gooto tagaaɗo anndaa o eɓɓataa 

Allaahu jeejaa gooto juulde farilla deŋ hay annabiiɓe ɓe nennataaɗe ɓe suusataa ! 

Sulaymaana bun Daawuuda neeɓuno ñande go’o juulaali wagtu alansara mo’oŋ fukkataa ! 

Sabu arnaneede wuluure pucci suɓaaɗi fii yo o wallitor ɗi jihaadi makko ndi tultataa 

jaajaati moli dimi sinkiniiɗe darorɗe muŋ neldaare lamɗo mo hasbataamo o lettataa 

nde o toggunoo teemeɗe jeenay wirnitaa nge naange ɓaawo hijaabu magge nge yaltataa (yiltitaa) 

O sunii o maaki mo soholiri ɗii pucci angal juulugol oŋ wagtu Alla mo tultataa 

Ruttee ɗi fow ɗi sudde mi hirsa ɗi fow ka bii ɗi wonii sabaabe mi nenni wagtu mo tultataa 

Si nulaado Alla waɗii wa duŋ sabu nennugal oŋ wagtu gooto tintinii  anele ko huwataa ! 

Allaahu fardii juulde makko nde tultataa e me’eŋ yo worbe e rewbe inuɓe  juulataa 

Siko [ñawdo...] Alla wi’i yo, yo juldu no wawri wo si ko darnde maa si ko jonnde kono ndetultataa 

Si a beldu [maa si a…] ajji maa si a hippi fow yo’o warru noŋ wata mayde tawmo o juulataa 

 Aamii [e cellal…] saa a ñawi wi’a waawataa tuma maayi waaway baawo pellet tultaa 

Juulayɗo goɗɗe o acca goɗɗe yo’o fellitaŋ ɗe o acci ɗeŋ wattaymo geddo mo juulataa 

Si kulol yanii a wonii dogayɗo wa'ayeɓe ɓeŋ faandiiɓe warde ma juuli haande ɓe hewtataa 

Si a waɗɗi maa si a yaaru koyɗe tofewtiri wo ɓay daaba maa tere maa ko anniye  juldataa 

Accu toŋ rukuu'u ñoƴƴaa sujuudu no wawruɗaa si no annda hakil maa o limoore ko juulataa 

Wata nennuowagtu sabaabi hulugol mayde deŋ ko jiyaande noŋ si nde huuwiraaka nde huuwataa 

Ka joom gooto maa waɗi mayde huulu joom mayde ndeŋ si o hoddiraali adaade mayde a maayataa 

Tuma hewti mayugol maaɗa dogugol dandataa ko ko windanoo ka azal si hewtii feƴƴataa  

Dagotaako nennude wagtu sabu baasal ndiyaŋ si ko tayre maa longal ko ɗuŋ tigi juuldataa 

Ko sabaabe ɗuŋ Allaahu daginiri taamagol mo heɓaali ɗaŋ maa haa e no woodi a waawata 

Mo heɓii ndiyaŋ aditaade feƴƴude wagtu oŋ yo o huura ɗaŋ yo o fillo juulde o nimsataa 

Innayɓe o feƴƴii yo sabbo arayɗo oŋ ndeŋ juuliɗaynde ɓe nimsoyay tuma duncataa 

Ko wonaa yejjita ɓe ɗaano fewndo ɗoŋ si ɓe annditii ɓe finii ɓe juula nennataa  

ɓeŋ nangiraaka ko ɗaaninoo e ko feƴunoo sabu ɓeŋ tewaaki ɓe yeddi Alla o tooñataa 

Adayɗo wagtu o heewa worɓe e rewɓe fow si wi'aama heewa tew ko heewaali lellataa 

Allaahu wi'a yo o juulu noŋ si o nennu ɗuŋ  Allaahu wi'a awa feƴƴu yeeso ko neebataa 

O tawoyte falaqi o juule pelet tultaataa yaa sabutaa haa [jango ɓooyataa] 

Ko konguɗo jannuɓe  duŋ e jibinɓe  duŋ  ko beŋ e ɓe juulataa hoddiidoyta e falaqi ɓe seeɗataa 

Yeru ɓeŋ e bonnki alaa ka leydi ka kammu meŋ hootoyooɓe falaqi ɓe yaltaange ɓe maayataa 

Si a wi’i yoɗiŋ wagtuuji fow wonu yeesomaa a taway ɗe toŋ hiɗe sabbimaa ga’atultaa ! 

Miziiba salli fanaaji wonuɗi to yeeso ma e alansaraaji ɗi Alla fardi ɗi juulataa 

Haa miijoɗa futurooji wonuɗi to yeeso maa geeyejiji maa subahaaji maa maaɗuŋ juulataa 

ɗii fow a yoɓoyay ɗuŋ ka laakara fellitaa ko wonaa idiiɗima feƴƴi maa ɗi a hawtataa 

Aŋ tigi wi'aa oŋ wagtu feƴƴii yejjitaa ɓaawooju jokku wonuɗo yeeso o neeɓataa 

Haa ñande goo feƴƴaa tawaa mo ka yeeso maa kala piiji aduna arayɗi feƴƴa ɗi luttataa 

Allaahu yetti oŋ annabiijo malaama  ɓeŋ gomɗinɓe Alla hulayɓe saa’a ɓe juulataa 

ɓeŋ yankinii ɓe hulayɓe Alla e juulde muŋ hara ɓe mi jaataako tanaa no yaaraa tatultaa 

Tuma wagtu feƴƴi juula wo o momtoyay bonɗi fow huwaaɗi hakkunde majji gootel luttataa 

Si no ettande maa caangol o lootike ñande woo no laaɓi [joy] pellet ɓandu maa ɗuŋ tuunataa 

Si no’eɓernde maa juulgol  o juulay  ñande woo wagtuuji [jow] ko ɗee terɗemaa juuldataa  

Juulaɗo hebay suudu ka’ba no yeeso mo’oŋ no darii e hoore siraate saa’a juulataa 

 Awa maydeɗiŋ no tobaawo makko o meejiitoo si ko diŋ o sakitotoo julde o juulataa 

Aljanna oŋ noto ñaamo yiite no fawnditii nano makko taw ko e sengo hongo o yaarataa 

 Juulirdo [noŋ o heɓay…] huduuru khusoo’o meŋ o  ɗaɓɓay ka Alla fodaari makko ndi tultataa  

Daraniiɗo [julde yo] ndaaru nokku kasujjataa tuma rujjugol ko gateppe makko ondaarataa 

 Tuma sujjegol faandoo ko Alla woonɗo’o tuma bantangol ko gakoppi ɗoŋ gite hattataa 

Sujuudeere wootere woɗinii ɗi’o sujjidoŋ ko waniidoo duubi guluuji sappo ɗiyedataa 

E guluuji noogay Alla yoɓaymo ko lannataa sujuudeere woo o yoɓay wanii’o ustataa 

Kono sarti oŋ ko si juuliraama no juldetee gandal farilla e sunna fow e ko ɓeyditaa 

Julgol ko jeyru ko anndugol woni awdi ndiŋ mo jasii sisankaa oŋ ko doole o bonnataa 

No e fiillaye suddiiɗo mayno nde faandinoo lootuɓe ñortude conci saa'a ɓe fewnataaɓe  

juhaa no ɗoŋ bollii no takkii mayɗo oŋ lootooɓe ɓeŋ wiiɓe ko honno ɓe warrataa ? 

Beŋ makko tawi hino ɗoŋ o maakani mboddi ndiŋ yo ndi potto haa lootooɓe gayna ko lootataa 

Ndiŋ mboddi pottii seeɗa haa nde ɓe lootunoo ɓe waɗi kasange ndi arti ɗoŋ kadi siirataa 

Lootooɓe lamdii baaba makko ko hono no oŋ ɓiɗɗo maada o wi'ii ko wagtu o nennata 

Si mo nenni wagtu heɓii wa duŋ o kohonno nongoy mo jaɓaali juulude tawo ko honno o warrataa 

Fillaama Shaykhu arii no faandike yollagol nder maayo lummba o tini ko hakkil suusataa 

Oŋ Shaykhu lanndii seeɗa haa tini ewnoyii wuluriingu ɗoo e zamaanu gorko mo juulataa 

O ñeɗi ka maayo ndiyaŋ o faandii yarde ɗaŋ o tawi no haaɗi o tutti ɗaŋ ko’oŋ mintataa 

Oŋ tooke ɓiɓe maaji jibini ñande go’o diŋ leydi halkori yirbe tooke mu juulataa 

ɓurnaaɗo maaki mo nenni wagtu si juuli oŋ lettoyte huqba kayiite [ o juula toŋ tultataa] 

Ka bi Alla dāli lābi sīnaa ka yeeso toŋ si o watti ahqāban ko nde Alla [noddi nde tultaa] 

Allaahu dāli a lam al annaa jahannama ɓeŋ fow ko ɓe nennɗo waqtu wi’uɓe ɓe juulata 

Faalaaɗo hisde yo o juulu gaa kisa julɗe ɗeŋ yoɓira no faatori noŋ ka bii maa ɗe tultataa 

So wonii ko ɗuuɗuɗe go’o anndaa limoore ndeŋ yo’o yoɓɗe haa to o anndi wootere luttataa 

 So wonii no ɗuuɗi o limoore majji o andataa yo’o yoɓɗe   ngurdaŋ makko haa to ƴettitaa 

Wota woo mo naafa si taw farilla no hedditii e muŋ ñalorma e jemma fow ɗuŋ dandataa 

Wano naafugol Ramadaana eŋ maa ruƴƴugol seeleŋ juulude Jemma duŋ duncataa 

ɗii fow wonaa miŋ haali huunde mi fillituŋ ko ko alla daali o maaku Shaykhu ko tultataa 

Hino heewi janguɓe haala Araabe maa heɗii hara faamiraali waniiɗi saa’a ɓe juulataa 

Jertinɗo fow si wonaa o laɓɓina faamataa ɓeŋ jertinaaɓe sabu kala ɗunjataa 

Kala ñamri yi’undi ɓe juulataa naɓudoo e muŋ hindi diwna hulgol ñaamugol ndi ɓe 

juulataa 

Hindi inna jooma aŋ taguɗo meŋ wota okku meŋ yeddayɓe ɗii waktuuji maaɗa ɓe juulataa 

Haa ittanaa meŋ barki maaɗa ki wannoɗaa e ameŋ si dekki meŋ [wonta]  soɓeeji  ɗi juulataa 

Sabu hawlataa yo leeli juuɗe e jamra ɗiŋ tookeeji yoɓirde bidaa ɗi sillataa 

Kala oŋ mo hawti e makko yooray ɓernde yoornaaɗo ɓernde ko yiite pellet tultataa 

Yaa Alla dandu nguu zamaanu tawaami haŋ kanɓe nguu zamaanu no fanɗi sanŋe ko juulataa 

